
0 COMPROMISO DE LUISA VILLALTA
PRONUNCIAMENTO A PROL DUN PACTO SOCIAL POLA LINGUA

THE COMMITMENT OF LUISA VILLALTA.
STATEMENT SUPPORTING A SOCIAL PACT FOR GALICIAN

Victor Fernandez Freixanes

O Dia das Letras Galegas, tal como o concibiu a Academia en 1963 por iniciativa
dos académicos Ferro Couselo, Gémez Roman e Fernandez del Riego, é unha
xornada de celebracién e, ao mesmo tempo, unha xornada reivindicativa.

Celebramos a nosa lingua, o patrimonio colectivo de noso idioma, a gran cate-
dral dos galegos e galegas, tal como no seu dia o definiu Castelao, e reivindicamos
0 seu uso, a sia practica social, sublifiando aqueles factores ou cuestiéns que nos
preocupan na sta garantfa de futuro. E unha honra grande que nos acompafie
nesta xornada o presidente da Xunta de Galicia e representantes das forzas politi-
cas parlamentarias, ademais de instituciéns e axentes sociais.

Festa da lingua e reivindicacién da lingua. Son miles de instituciéns e parti-
culares os que de diferentes maneiras celebran hoxe esta xornada, dentro e féra
de Galicia, convertendo o 17 de maio na Festa Nacional da lingua, referencia
obrigada da nosa identidade xunto co Dia da Patria, o 25 de xullo.

Entre outras cousas que aqui se comentaron arredor da figura de Luisa Villalta,
a quen hoxe homenaxeamos, eu quixera sublifiar 0 compromiso social da nosa
autora, o seu compromiso con Galicia, a stia militancia inequivoca a prol das
causas xustas, 0 sSeu COmpromiso coas novas xeracions, s que dedicou unha parte
moi importante da sta actividade social e profesional, o seu compromiso coa lin-
gua nosa, que Ramén Cabanillas definfa como un escudo e Rosalia de Castro
como unha bandeira (bandeira de dignidade colectiva).

E certamente demos pasos xigantescos a prol desa dignidade e uso. Os que xa
imos tendo unha idade podemos comparar a situacién do idioma galego cando
eramos rapaces, sobre todo nas cidades, que é onde se constrien os valores sociais
dominantes, coa situacién actual. Demos pasos xigantescos como resultado dunha
realidade social aberta e democratica, sen dibida mais xusta. No ano 1983, hai
41 anos, as forzas politicas representadas no Parlamento de Galicia aprobaron por

unanimidade a Lei de Normalizacién Lingiiistica; no ano 2004 aprobouse tamén
por unanimidade un Plan de Normalizacién que pretendia avanzar no uso e na
dignificacién do idioma nas grandes instituciéns que configuran o corpo social: a
familia, as administracidns, o sistema educativo, a comunicacién e a cultura.

E déronse pasos importantes. Mais 41 anos despois da primeira e 20 despois do
segundo podemos (e debemos) facer balance. Moitas cousas se lograron, repito,
mais a situacién preocupa, entre outras cousas porque os tempos mudaron, e seria
un erro grave (suicida) mirar para outro lado. O mundo vive unha revolucién
tecnolédxica obxectiva (a globalizacién) que afecta moi especialmente 4 comu-
nicacion e a todos os procesos de socializacién. Falamos dunha revolucion total
que esixe novas olladas sobre a realidade e novas politicas. A lingua non fica 4
marxe. A transformacién do rural, a mobilidade social, os cambios xeracionais,
novos habitos de consumo... Preoctipannos sobre todo as xeraciéns mais novas,
que en moitos casos son as méis vulnerables. Temos problemas na transmisién
familiar, problemas de socializacién, non de prestixio, pero si de uso, e serfa moi
triste que nos deixdsemos levar cara a unha situacién litdrxica onde o galego se
usa e recofiece nas grandes cerimonias, mentres que na practica fica expulsado da
prosa de cada dia.

Non ¢é este o lugar para repetir un discurso que a Academia vén formulando
dende hai tempo a través de estudos que comparten departamentos universitarios
e instituciéns irmas como o Consello da Cultura Galega. Perdemos falantes, e non
acabamos de construir un proxecto para as novas xeracions, malia o prestixio aca-
dado e a enorme creatividade da nosa xente moza, que anda a percorrer o mundo
recibindo premios e recofiecementos na misica, na literatura, no cinema, nas
artes escénicas, nas redes sociais e mesmo na investigacion e na ciencia.

Estes dias volvemos falar dun gran pacto a prol da lingua galega. Corenta e un
anos despois da Lei de Normalizacién Lingiiistica e vinte anos despois do Plan de
Normalizacién, que sé parcialmente chegou a executarse, debemos afrontar criti-
camente (tamén dende a autocritica de todos os axentes sociais, non s6 politicos),
a realidade do idioma pensando no seu futuro, na stia proxeccién mesmo alén das
nosas fronteiras, na sta utilidade, no seu uso, con especial atencién 4s xeracions
do futuro.

A Academia non desefa a politica lingiifstica. Non ten esas encomendas. Pero
¢é unha institucién critica que dende o estudo, con datos contrastados enriba da
mesa, asume as stas responsabilidades histéricas, que vefien da tradiciéon dos
nosos fundadores, dende o ano 1906. Ou avanzamos ou retrocedemos. Non hai
posicions intermedias. E para avanzar, con toda a sociedade detras (toda), necesi-
tamos sentarnos a falar e a desefiar un novo horizonte, un novo tempo que corrixa

erros e abra esperanzas, onde se cadra todos teflamos que ceder algo para avanzar
moito, sen medos, sen vendas nos ollos.

Coas nosas forzas, coa nosa vontade, ofrecémonos dende a Academia para tra-
ballar nesa direccién, nun proceso que (repito) non atinxe exclusivamente as for-
zas politicas, por mais que a elas lles corresponde a actuacién, senén o conxunto
de todos os axentes sociais: empresariais, sindicais, culturais, econémicos, depor-
tivos, relixiosos, de lecer e de entretemento, medios de comunicacién, axentes
da cultura... Tal era o compromiso de Luisa Villalta, a quen hoxe celebramos,
exemplo dunha xeracién de a cabalo de dous séculos que alzaba con entusiasmo o
facho dos avés e non renunciaba ao futuro. Tal era o seu exemplo.

